[bookmark: _GoBack]„112“-ის და შრომის, ჯანმრთელობისა და სოციალური დაცვის სამინისტროს ერთობლივი სამუშაო საკითხები (ამონარიდი „112“-ის განვითარების სტრატეგიიდან)

 
ამოცანა 1 - ზუსტად უნდა შეფასდეს არამიზნობრივი ზარების გამომწვევი მიზეზები და შინაარსი (ანუ კონკრეტულად, რომელია არამიზნობრივი ზარი სამედიცინო დახმარების ჭრილში და რატომ), უნდა მოხდეს შესაბამისი პასუხისმგებელი პირების (კურატორი, შსს მინისტრი, ჯანდაცვის მინისტრი, პრემიერ-მინისტრი)  სწორად დაინტერესება საკითხის მოგვარებით და შემდეგ უკვე მოხდეს როგორც სტანდარტის დამუშავება, ისე მისი დანერგვა „112“-ის მომსახურებაში და მოსახლოების ინფორმირება ამ სტანდარტის არსებობის და მოქმედების შესახებ. შედეგად, ეტაპობრივად მოხდება იმ არამიზნობრივი ზარების შემცირება და შემდეგ საერთოდ შეწყვეტა „112“-ში, რომელზეც სასწრაფო დახმარების ბრიგადების გასვლა აღარ მოხდება.

ტაქტიკური მოქმედებები:
ა) ამოცანის გადაჭრაზე პასუხისმგებელი სუბიექტის განსაზღვრა „112“-ში (პირი, ჯგუფი);
ბ) არამიზნობრივი სამედიცინო დახმარების ზარების იდენტიფიკაცია, მათი კლასიფიკაცია, მათი შინაარსის აღწერა გამოცდილებაზე დაყრდნობით;
გ) საკითხის მოგვარების აუცილებლობის შესახებ პრეზენტაციის მომზადება შიდა მოხმარებისთვის (შსს - ფაილი, სხვა წერილობითი ინფორმაცია, არგუმენტები და ა.შ.);
დ) საკითხის ჯანდაცვის სამინისტროს შესაბამის ერთეულთან დაყენების ორგანიზება (შეხვედრის ინიცირება, მასალის გადაცემა, პრეზენტაციის ჩატარება, არგუმენტაციის განხილვა, საკითხის მოგვარების კონკრეტულ ნაბიჯებზე შეთანხმება);
ე) სამედიცინო დახმარების გამოძახებების (მუშაობის) სტანდარტის (წესები, ინსტრუქცია, პროცედურები) შემუშავებისთვის ერთობლივი მუშა ჯგუფის ფორმირების ორგანიზება ჯანდაცვის სამინისტროსთან ერთად;
ვ) სამედიცინო დახმარების გამოძახების სტანდარტის შემუშავების, დანერგვის და ამოქმედების პროექტის გეგმის შემუშავება და შეთანხმება სამინისტროების დონეზე;
ზ) პროექტის დაწყება (სტანდარტის შემუშავების, დანერგვის და ამოქმედების პროცესების დაწყება ზემოთ ნახსენები გეგმის მიხედვით);

ამოცანა 2 - ზარის მიღების და დამუშავების ჭრილში, საქმიანობის პროცესის დეტალური ანალიზის საფუძველზე, უნდა დაზუსტდეს,  რომელი გადაწყვეტილების სტანდარტიზაცია უზრუნველყოფს ოპერატორის/დისპეჩერის მიერ შეტყობინების მიღების შემდეგ, დროის შემცირებას მისი კონკრეტულ სამუშაო დავალებად ტრანსფორმაციამდე.  შესაბამის სამსახურებთან ერთად უნდა დაიგეგმოს მათი დამუშავების და დამტკიცების ეტაპები, და დაინერგოს ტესტირების შემდეგ. აქ მოიაზრება მაგ.: შესაბამისი კითხვარი, რომელიც „112“-ის ოპერატორს დაეხმარება ინციდენტის ტიპის და შესაბამისი ბრიგადის ზუსტად და დროულად განსაზღვრაში.





ტაქტიკური მოქმედებები:

ა) პასუხისმგებელი სუბიექტის განსაზღვრა დისპეჩერის საქმიანობის ამ ნაწილის ანალიზის და დიაგნოსტიკისთვის;

ბ) სტანდარტიზაციის ამოცანის დაზუსტება (იმ საკითხების, რომლებისთვის დღეს მოძველებული სტანდარტი არსებობს ან საერთოდ არ არსებობს და ეს ხელს უშლის დისპეჩერის მიერ შეტყობინების სწრაფ ტრანსფორმაციას მომიჯნავე სამსახურის დავალებაში);
გ) შესაბამის მომიჯნავე სამსახურებთან საკითხის არგუმენტირებულად დაყენება და მათთან შეთანხმების მიღწევა სტანდარტიზაციის აუცილებლობაზე;
დ) სტანდარტის მომზადების ორგანიზება ან/და აქტიური მონაწილეობა პროცესში;
ე) სტანდარტის დანერგვისთვის მომზადება (გაცნობა თანამშრომლებისთვის);
ვ) სტანდარტის ამოქმედების ორგანიზება „112“-ში (გადასვლა ერთ კონკრეტულ მომენტში ამ სტანდარტის გამოყენებაზე);
ზ) სტანდარტის გამოყენების მონიტორინგი, მასში შესაძლო უზუსტობების და ხარვეზების გამოვლენის მიზნით, პრაქტიკაზე დაკვირვებიდან გამომდინარე;
თ) სტანდარტის ოპტიმიზაციის ან/და განვრცობის ინიცირება და ორგანიზება მომიჯნავე სამსახურებთან ერთად;

ამოცანა 3 – (ვიზუალური ინფორმაციის გადაცემის შეუძლებლობა მომიჯნავე სამსახურებისთვის) უნდა შეიქმნას სამინისტროების ან/და სამთავრობო დონეზე პრობლემის მოგვარებით დაინტერესებული „112“-სგან დამოუკიდებელი რგოლი  (არამხოლოდ ამ ამოცანის, არამედ მომიჯნავე სამსახურებთან დაკავშირებული ყველა პრობლემის და ზოგადად გადაუდებელი დახმარების პროცესის განვითარებისა და ოპტიმიზაციისთვის), რომლის პირდაპირი ინტერესი იქნება ამ პრობლემის მოგვარება, რის შემდეგაც ყველა მომიჯნავე სამსახურთან კოორდინაციით უნდა დამუშავდეს „112“-ის მუშაობის ამ ეტაპისთვის (ინფორმაციის სრულად და სწორად გადაცემა მომიჯნავე სამსახურისთვის გადაუდებელი დახმარების საჭიროების შესახებ) საჭირო საინფორმაციო არხის მომზადების გეგმა და განხორციელდეს ეს გეგმა, ანუ შეიქმნას შესაბამისი საინფორმაციო სისტემა. სისტემის დახმარებით მოხდება მომიჯნავე სამსახურებისთვის საჭირო ვიზუალური ინფორმაციის დროული და უდანაკარგო გადაცემა.

ტაქტიკური მოქმედებები:
ა) მომიჯნავე სამსახურებთან ერთად „112“-ის მუშაობის ამ ეტაპის პრობლემის განხილვის და ამოცანის დასმის ორგანიზება ინფორმაციის ვიზუალური სახით გადაცემის შესაძლებლობის შექმნის შესახებ;

ბ) ინფორმაციის ვიზუალური სახით გადაცემის სისტემის შექმნის გეგმის მომზადება;
გ) სისტემის პროგრამული ნაწილის მომზადება;
დ) სისტემის ტექნიკური ნაწილისთვის აღჭურვილობის შეძენა საჭიროების შემთხვევაში „112“-ში და მომიჯნავე სამსახურებში მისი შეძენის სტიმულირება;
ე) სისტემის სრულყოფილად ამუშავებისთვის ერთობლივი ტრენინგების ორგანიზება (ახალი პროგრამის და მოწყობილობების ათვისებისთვის);
ვ) ინფორმაციის გაცვლის სისტემის გაშვება და მონიტორინგი;
ზ) სისტემაში არსებული (შესაძლო) საკადრო, პროგრამული, ტექნიკური და საკომუნიკაციო ხარვეზების გამოსწორება;

ამოცანა 4 - უნდა დამუშავდეს თეორიული მოდელი, შეთანხმდეს სამედიცინო დახმარების სერვისის განვითარებაზე პასუხისმგებელ სუბიექტთან, გამოიყოს შესაბამისი სახსრები და გეგმის მომზადების შემდეგ მოკლე დროში მიზანმიმართულად დაინერგოს სამედიცინო დახმარების რესურსის მუშაობის სტანდარტი (წესი, ინსტრუქცია, პროცედურა) გადაუდებელი დახმარების საჭიროების ადგილზე გასვლიდან მისი გამოთავისუფლების და ლოკაციის ადგილზე დაბრუნების ეტაპის ჩათვლით.

ტაქტიკური მოქმედებები:
ა) საკითხის მომზადება წარსადგენად (სასწრაფო სამედიცინო დახმარების რესურსის მუშაობის მოწესრიგების აუცილებლობის შესახებ გასვლიდან დაბრუნებამდე);
ბ) პრობლემის გადაჭრის აუცილებლობაზე და კოორდინაციაზე პასუხისმგებლობის და მიდგომის შეთანხმება ჯანდაცვასთან;

გ) პრობლემის გადაჭრის თეორიული სქემის (მოდელის, სტანდარტის, სისტემის, წესების) შემუშავება, რომელიც მოიცავს საკითხის დარეგულირების გადაწყვეტილებებს, შესაძლო პროგრამულ და ტექნიკურ მხარეებს, ასევე ვალდებულებით ნაწილს (ანუ ვინ რა უნდა აკეთოს);
დ) სქემის დანერგვის გეგმის მომზადება და საჭირო ბიუჯეტის დამტკიცება (როგორც შიდა, ისე გარე მიმართულებით - შსს - „112“, ჯანდაცვა - EMS);
ე) ინსტრუქციული ნაწილის მომზადება და დაყვანა შემსრულებლებზე (როგორც „112“-ში, ისე სასწრაფოში)
ვ) ტექნიკური ნაწილის მიმართ მოთხოვნების განსაზღვრა და შეძენა-მოძიება (იქნება ეს, პლანშეტი, ავტომანქანაში დასამონტაჟებელი მონიტორი, ჯიპიესი, თუ სხვა დანარჩენი);
ზ) პროგრამული ნაწილის დამუშავება და ტესტირება („112“-ის პროგრამაში ინტეგრირება და სასწრაფოსთვის დაყენება);
თ) სქემის დანერგვა (თეორიული ნაწილის დაყვანა კადრებზე, ტექნიკური ნაწილის შეძენა თუ საჭიროა, პროგრამული ნაწილის დაწერა-გაშვება და ა.შ.);
ი) სქემის მონიტორინგი მისი სრულყოფისთვის (სტანდარტების, პროგრამული და ტექნიკური ნაწილის მუშაობის და ა.შ.);
კ) სქემის საბოლოო კორექტირება;
